
Ariketak

Euskal olerkixak
Landuko dittugunak:

Ez daukat goserik ≠ Ez daukat gosea
IKASMAILLA: LHko 3. ziklua eta DBH 
TALDIA: danok batera
HELBURUA:  -rik partitibua ezezko esaldixetan agertzen diran adibide desbediñak  eskaintzia.
MATERIALA: 

AZALPENA:  

Euskal kantu eta balada tradizionalak  aukeratu dittugu ikasliei eredu zuzena eskeintzeko helburuarekin. Kantuekin egin leizken lanketak anitzak eta gai desberdiñekin lotutakuak izan leizke, jakiña. Hemen ideia orokor batzuk proposatzen dira, eta  irakasle bakoitzaren esku  dago honek, edo irakasliak ezagutzen eta egoki ikusten daben bestelakoren bat praktikan jartzia.

DBH ko ikasliendako

Bereterretxeren kantoria izeneko balada landuko dogu.Baladaren ikuspegi historikoa edo literarioa lantzeko aukeria emoten dau, eta nahi (edo ahal) izanez gero, Gizarte Zientziak edo Hizkuntza eskoletan landu edo ikasgai honetako programaziñuan txertatu leike. 

a) Gizarte Zientziekin  lotutako lanketarako ideia batzuk:

-bertsuan agertzen diran pertsonaia historikoen identifikaziño eta deskribaketia.

-bertsua bere kontestu historikoan kokatu: jauntxuen arteko gatazkak, Ertaroko gizartearen antolaketia eta estamentuen azalpena, ...

     Euskal Historiarekin lotutako alorra sakonago landu nahi izanez gero, Interneten Ostadar DBH1 Gizarte Zientziak ikas-materialian "...aitunen semek gezürrik" izeneko unidade didaktikuaren irakasliaren gidaren atal osagarrixa dago. Bertan, hemen aittatutako gaixez gain, unidade hau lantzeko ariketa proposamen ugari agertzen dira.

 Helbidia hau da: 

 www.ikastola.net/irakasle/Ikaslateriala/Ostadar_Berria/Gizarte/Ostadar_2-m_5-UD_Giz.doc

b) Balada hau,  hizkuntza eta literatur ikuspegittik be aberatsa eta esanguratsua da, eta lehen bertsua da ezagunena. Mikel Laboak egitten daben kantuaren bertsiñua entzun leike (eta iñor animatuz gero, kantatu), bertsuak ordenatzeko agindu, berben esanahixari erreparatu eta ulertzen ahaleginddu. Honetarako, Ikastolen Elkarteak argitaratutako Ahozko euskal literatura  izeneko CD-Romian balada honetako berba eta egitturen azalpenak erabilli leizke. Benito Lertxundik kantatzen daben Belatsarena beste balada tradizionalarekin be lotu leike. Bertsuen literatur analisixa egin leike, Zuberoako euskalkixaren ezaugarri garrantzitsuenak aztertu eta  Zuberoako ahozko literatur tradizio aberatsaz jardun, ...eta ziur ikastetxian erabiltzen dozuen DBHko Hizkuntza ikasmaterialetan be topatuko dozuela materiala. Kantua entzungarri daukazue aittatutako Ahozko euskal literatura  CD-Romian eta  baitta 101 Gaztelu  CD-Romian be. 

LHko 3. zikloko eta DBHko ikasliendako

Maitiak galdegin zautan kantua aukeratu dogu. Kantuaren lanketarako aukera desberdiñak luzatzen dotsuegu:

a) Kantuaren bertsuak desordenatuta banatu eta biñaka bertsuak ordenatzeko eskatu. Ondoren, zuzentzeko, kantua entzun, eta  bittartian, kantatzeko eskatuko dotsegu ikasliei.

b) Lehengo kantuaren irakurketia egingo da, eta gero, hiztegi eta ulermen aldetiko zalantzak argitzeko aukeria emongo jako ikasliari. Bukaeran irakasliak 5 talde egin ondoren, talde bakoitzak, kantua entzun bittartian,  bertso bana kantatuz juango da.

d) Kantuaren lehen 4 bertsuak fotokopixatu eta banatu, eta honek irakurri eta gero ikasliak taldekatu (talde bakoitzeko ikasle kopurua ezartzia irakasliaren esku dago).  Talde bakoitzak 4 bertso horren atzetik juango litzaken azken bertso berri bat asmatu eta kantuari bukaera desberdiña emon daixien eskatu . Bukaeran, kantuaren lehen lau bertsuak entzun eta gero, talde bakoitzak bere azken estrofia kantatuko dau. Danen artian bukaera polittena aukeratuko dabe.

Eranskiña

euskal olerkiXak

Erromantze honek guda gertakari bat kontatzen dosku. XV. mendean gertatutako benetako pasadizo bat agertzen ei dau. Bertan garai hartako pertsonaiak (Bereterretxe, Jaun Kuntia...) eta Zuberoako lekuak agertzen dira. Dirudienez, erromantze honen gaixa traiziñua da. Jaun Kuntiak illunpian eta lagun gehixagorekin daguala aprobetxatuz, Bereterretxeri etxetik urtetzeko esaten dotsa segittuan bueltatuko dala esanaz. Bereterretxe bueltatzen ez danez, ama Marisantz larrittuta bere bila doia antxintxika. Lehendabizi ama Buztanobiren etxera doia zerbait jakin nahixan. Han topatzen ez dabenez,  Jaun Kuntiaren etxera joko dau. Horrek iseka egiñez hilda daguala diño.

BERTERRETXEREN KANTORIA XE "BERTERRETXEREN KANTORIA"  / HALTZAK EZ DU BIHOTZIK XE "HALTZAK EZ DU BIHOTZIK" 
Haltzak ez du bihotzik,

ez gaztanberak hezürrik;

enian uste erraiten ziela

aitunen semek gezurrik

Andozeko ibarra,

ala ibar lüzia,

hiruretan armarik gabe

ebaki zaitan bihotza.

Berterretxek oheti,

neskatuari eztiki:

"abil eta so egin ezan

gizonik denez ageri"

Nestakuak berhala,

ikusi zian bezala,

hirur dozena bazabiltzala

leiho batetik bestera.

Berterretxek leihoti,

Jaon kuntiari goraitzi,

ehün behi bazereitzola

bere zezena ondoti

Jaon kuntiak berhala,

traidore baten bezala:

"Berterretx aigü borthala,

ützüliren hiz berhala"

Ama indazüt athorra,

Mentüraz sekülakua,

bizi denak orhit düke

Bazko gaüerdi ondoa.

MAITIAK GALDEGIN ZAUTAN

Maitiak galdegin zautan, pollit nintzanez (berriz)
Pollit, pollit nintzela bainan
Larrua beltz, larrua beltz!

Maitiak galdegin zautan, premu nintzanez (berriz)
Premu, premu nintzela bainan
Etxerik ez, etxerik ez!

Maitiak galdegin zautan, moltsa banuenez (berriz)
Moltsa, moltsa banuela bainan
Dirurik ez, dirurik ez!

Maitia galdegin zautan lanean nakienez (berriz)
Lanean, lanean nakiela bainan
Gogorik ez, gogorik ez!

Gaixoa hil behar dugu gu biok gosez (berriz)
Gosez, gosez ez naski bainan,
Elkar maitez, elkar maitez!

Gehixago eta hobeto programaren bultzatzailliak: Bergarako Udaleko Euskara Zerbitzua, Jardun euskara elkartia, San Martin eskola, Mariaren Lagundia ikastola, Aranzadi ikastola, Ipintza institutua eta Eibarko Berritzegunia.

